
CYNGHRAIR POLISIBWYD CYMRU:
A OES ANGEN BILBWYD AR GYMRU?

PWRPAS

Mae'r papur briffio hwn gan Gynghrair Polisi Bwyd Cymru (CPBC), cyn

trafodaeth y Senedd ar Fil Bwyd (Cymru) ar 24 Mai, wedi’i ddylunio i dynnu sylw

at rai o'r pwyntiau a godwyd yn ystod Cam 1 ac i helpu i ddangos pam mae

cefnogaeth gref i Fil Bwyd yng Nghymru gan randdeiliaid.

NEGESEUON ALLWEDDOL

Mae angen deddfwriaeth sylfaenol newydd i sicrhau newid cynhwysfawr yn
y system fwyd yn y tymor hir

Amlygodd proses pwyllgor y Senedd yr angen am fframwaith mwy cydlynol
ac atebol ar gyfer polisi bwyd

Mae costau gweinyddu Bil Bwyd yn anghymesur & chostau allanolion
(costau cudd) a gynhyrchir gan y System Fwyd, er enghraifft costau
gordewdra i'r GIG neu gostau tynnu Illygryddion o gyrsiau dwr i
ddinasyddion

Mae arnom angen Strategaeth Fwyd Genedlaethol wedi'i hangori mewn
deddfwriaeth i Gymru er mwyn osgoi methiannau wrth lunio polisiau ar
gyfery tymor hir

Byddai Bil Bwyd (Cymru) yn gwneud polisi bwyd yn fwy effeithlon ac atebol
Mae Bwyd yn Seiliol ond mae ein System Fwyd yn anghyfartal — yn rhannol
oherwydd diffyg atebolrwydd a chydlyniad polisi

Nid yw Cynhyrchiant, Defnydd a’n Cyfrifoldebau Byd-eang wedi'u halinio &
System Fwyd Cymru

Byddai angen diwygio Bil Bwyd Drafft (Cymru) er mwyn osgoi gorgyffwrdd &
swyddogaethau'r Asiantaeth Safonau Bwyd (Cymru)

1. MAE ANGEN DEDDFWRIAETH SYLFAENOL NEWYDD | SICRHAU NEWID
CYNHWYSFAWRYNY SYSTEMFWYD YNY TYMORHIR

O dan yr amgylchiadau presennol ac yng nghyd-destun y DU, byddai'n ymddangos yn
bragmatig ac yn strategol i'r Senedd adeiladu fframwaith statudol mwy cadarn a thymor hir
ar gyfer ei pholisi bwyd. Mae profiadau diweddar o San Steffan yn dangos, heb ddeddfwriaeth
i orfodi, a'r diffyg mecanwaith, e.e. Comisiwn [ Comisiynydd Bwyd, i ddylanwadu, mae hyd yn
oed Strategaethau Bwyd sydd wedi’'u hymchwilio'n dda (Strategaeth Fwyd Genedlaethol
Henry Dimbleby/[1]), ac sydd wedi bod yn destun ymgynghoriad trylwyr, yn gallu cael eu
hanwybyddu neu eu dadflaenoriaethu gan y Llywodraeth i raddau helaeth.

Mae llawer o'r meysydd polisi canolog sy’'n effeithio ar ein system fwyd (e.e. polisi masnach,
polisi economaidd rhanbarthol, polisi amgylcheddol, polisi bwyd a ffermio) bellach yn dod yn
fwy agored (yn hytrach nac yn llai agored) i wleidyddiaeth bleidiol a'r cylchoedd gwleidyddol
cymharol fyr. Er gwaethaf y cyhoeddiadau i Lywodraeth y DU ddileu’r cymal ‘machlud’ sy'n
ddyladwy erbyn diwedd 2023, mae dadreoleiddio rheoliadau’r UE sy’n weddill ar draws y DU
yn dal yn bosibilrwydd.

Mae deddfwriaeth sylfaenol ar gyfer Cymru, sy'n rhoi'r system fwyd ar flaen y gad (yn hytrach
nac yng nghefn meysydd polisi eraill), yn rhoi cyfle i adeiladu consensws ar weledigaeth ar y
cyd ar gyfer ein system fwyd yng Nghymru. Byddai'n galluogi cynllunio a datblygu strategol i
adeiladu fframwaith statudol mwy gwydn a thymor hir ar gyfer polisi bwyd yng Nghymru, gan
weithredu o dan bum ffordd o weithio Deddf Llesiant Cenedlaethau’r Dyfodol. Dyma
fframwaith a fyddai’'n gweithredu y tu mewn a'r tu hwnt i gylchoedd gwleidyddol ac a fyddai'n
cael ei wreiddio’n gadarn, yn egwyddorol, yn y tymor hir ac yn sefydliadol, er mwyn meithrin
gwytnwch y system fwyd.

O dan arweiniad cyngor cyfreithiol, mae Cynghrair Polisi Bwyd Cymru yn credu’'n gryf:

e Bod angen deddfwriaeth benodol i greu'r fframwaith cyfreithiol ar gyfer cynllunio a pholisi
bwyd strategol yng Nghymru.

¢ Nid yw Deddf Llesiant Cenedlaethau’r Dyfodol yn darparu’r fframwaith cynllunio a pholisi
bwyd strategol a gynigir gan Fil Bwyd (Cymru), ac ni fyddai'n cael ei thanseilio gan vy Bil
hwn. Nid yw'r nodau bwyd a gynigir ym Mil Bwyd (Cymru) yn gynhenid o fewn cwmpas
nodau llesiant Deddf Llesiant Cenedlaethau’r Dyfodol gan fod yr olaf yn cael ei ddiffinio
mewn termau cyffredinol yn unig ac nid oes unrhyw un o’r nodau a’r dangosyddion
llesiant yn cynnwys unrhyw ymgysylltu ystyrlon & “bwyd".

¢ Gellid sicrhau cydweithio rhwng y Comisiwn Bwyd arfaethedig a Chomisiynydd
Cenedlaethau’r Dyfodol drwy ddiwygio Deddf Llesiant Cenedlaethau’r Dyfodol.

2. AMLYGODD PROSES PWYLLGOR Y SENEDD YR ANGEN AM FFRAMWAITH MWY
CYDLYNOL AC ATEBOL AR GYFER POLISIBWYD

Mae ein system fwyd yn gymhleth iaown ac yn torri ar draws bron pob Gweinyddiaeth o fewn
Llywodraeth Cymru. Mae'r ffaith bod proses Pwyligor y Senedd yn canolbwyntio ar un
Gweinidog yn dystiolaeth glir bod angen fframwaith mwy cydlynol ac atebol ar gyfer polisi
bwyd yng Nghymru o ystyried bod nifer o adrannau’r Liywodraeth yn gyfrifol am fwyd (Ffigur
1). Er enghraifft, mae'r Dirprwy Weinidog lechyd Meddwl a Llesiant yn gyfrifol am Ddiogelwch
Bwyd, yr Asiantaeth Safonau Bwyd a Pwysau lach: Cymru lach (Strategaeth Gordewdra).
Mae'r Gweinidog Addysg yn gyfrifol am gyflwyno Prydau Ysgol am Ddim Cyffredinol mewn
Ysgolion Cynradd, rhaglen bwysig ar gyfer ymrwymiad y Llywodraeth a Chytundeb
Cydweithredu Plaid-Llafur. Mae'r Gweinidog dros yr Economi yn gyfrifol am yr Economi
Sylfaenol a Masnach Ryngwladol (gan nodi bod y Gweinidog wedi cymryd rhan mewn un
sesiwn dystiolaeth) — maes dylanwad arbennig o bwysig yn y DU lle mae gan gytundebau
masnach y potensial i effeithio ar safonau cynhyrchu a bywoliaeth ym maes ffermio. Ac
mae’r Gweinidog dros Newid Hinsawdd yn goruchwylio Grwp Her Sero Net 2035[2], gyda'r
darn cyntaf o waith yn gofyn y cwestiwn “Sut gall Cymru Fwydo’i Hun"?

Ffigur 1 - Cyfrifoldeb Trawslywodraethol dros Fwyd (prif feysydd wedi’'u hamlygu)

3. MAE COSTAU GWEINYDDU BIL BWYD YN ANGHYMESUR A CHOSTAU

ALLANOLION (COSTAU CUDD) A GYNHYRCHIR GAN Y SYSTEM FWYD

Un o broblemau canolog y systemau bwyd presennol yw bod llawer o gostau cynhyrchu bwyd

yn cael eu hallanoli. Mae allanolion a methiannau eraill yn y farchnad yn arwain at

ganlyniadau anfwriadol i genedlaethau heddiw ac yfory, gan ddinistrio natur a sicrhau

parhad anghyfiawnderau cymdeithasol fel amodau gwaith gwael, ansicrwydd bwyd a

salwch. Mae’r Ymddiriedolaeth Bwyd Cynaliadwy[3] wedi amcangyfrif bod defnyddwyr yn

wynebu costau cudd ychwanegol o £1 am bob £1 sy’'n cael ei wario ar fwyd yn y siopau. Dylid

ystyried costau cyflawni'r ddeddfwriaeth arfaethedig yng ngoleuni’r costau y gellid eu lliniaru.

Nid yw'r data ar gyfer y costau allanol hyn (yn enwedig ar lefel Cymru) ar gael yn rhwydd ond

bydd y rhai a amlinellir isod yn rhoi synnwyr o gymesuredd i'r darllenydd.

Ffigur 2 - Costau buddsoddi mewn Bil Bwyd

Costau buddsoddi mewn Bil Bwyd (Cymru) - Allwn ni fforddio peidio @ gwneud hynny?

Mae Memorandwm Esboniadol Bil Bwyd (Cymru)

* Wiesmeier et al (2016)

* World Economic Forum (2020)

o amaethyddiaeth yn y
DU bob blwyddyn

HMHM

(sustainable Food Trust 2019)

Allyriadau Nwyon
Ty Gwydr a Llygredd
Aer £12.56 biliwn

4. MAE ARNOM ANGEN STRATEGAETH FWYD GENEDLAETHOL WEDI'l HANGORI MEWN
DEDDFWRIAETH | GYMRU ER MWYN OSGOI METHIANNAU WRTH LUNIO POLISIAU AR
GYFERY TYMOR HIR

Nid yw rhestr o feysydd polisi ar fwyd yr un fath ag integreiddio polisi. Byddai gweledigaeth
gyffredinol, Strategaeth Fwyd Genedlaethol gyda thargedau atebol a mecanwaith i sianelu
gwybodaeth rhanddeiliaid y system fwyd (Comisiwn) yn helpu i atal gwrthddywediadau fel
datblygu strategaeth Diodydd y Diwydiant sy’n cynnwys alcohol, ochr yn ochr ag ymgyrch
lechyd y Cyhoedd i leihau faint o alcohol sy’'n cael ei yfed, neu gyfleoedd sy’n cael eu colli
(sydd nawr yn cael sylw), fel gwreiddio dibyniaeth ar gymorth bwyd, yn hytrach na dulliau
gweithredu arian parod a buddsoddi mewn cadwyni cyflenwi lleol, er enghraifft.

Codwyd dwy enghraifft arall drwy sesiynau tystiolaeth pwyllgor y Senedd:

e Amlder Unedau Dofednod Dwys a’u heffaith ddinistriol ar afonydd Cymru[4] (e.e. canfu
Prifysgol Caerhirfryn y gellir priodoli 60-70% o lygredd yn Afon Gwy i amaethyddiaeth). Mae
Llywodraeth Cymru yn awr yn bwriadu cymell arferion ffermio cynaliadwy, drwy'r Cynllun
Ffermio Cynaliadwy; fodd bynnag, nid yw'n glir a fyddai'r cynllun a Bil Amaethyddiaeth
(Cymru) yn cefnogi ffermydd sy'n cynnwys unedau dofednod dwys neu fathau eraill o
ffermio dofednod o fewn dalgylchoedd lle mae dwysedd ffermio bellach yn gweithredu y

tu hwnt i derfynau amgylcheddol diogel.

e Cafodd Big Bocs Bwyd, syniad arloesol wedi'i ariannu gan Lywodraeth Cymru i ddod &
math arall o addysg bwyd a chymorth bwyd i mewn i ysgolion, ei greu ar wahan i bolisi
bwyd ehangach, gan arwain at ganlyniadau anfwriadol (e.e. heriau gyda cheisiadau
cynllunio am gynwysyddion, y potensial i waethygu anghydraddoldebau iechyd drwy
ddarparu bwyd afiach a chystadleuaeth ar draws prosiectau sefydledig ar gyfer bwyd
dros ben) a cholli cyfleoedd o fewn y Llywodraeth (fel cysylitiadau ystyrion @ Bwyd a Hwyl,
Sgiliau Maeth ar gyfer Bywyd, Cynllun Cynyddu Incwm a datblygu cadwyni cyflenwi lleol).
Mewn llythyr at bwyllgor ETRA, rhoddodd y Gweinidog dros Faterion Gwledig a Gogledd
Cymru, a’r Trefnydd, enghraifft o sut, drwy ddatblygu partneriaethau bwyd lleol, y mae rhai
o’r materion hyn yn cael sylw[5].

Mae'r bartneriaeth fwyd traws-sector, Bwyd Caerdydd, wedi cyd-gynhyrchu Strategaeth Fwyd
sy’n esiampl dda o integreiddio polisi, gan ddangos cyfranogiad ar lefel gymunedol wrth
ddatblygu strategaeth a chysylltu & pholisiau mawr ar draws y sector cyhoeddus ar yr un

. . A , 5.
pryd & meithrin cysylltiadau &'r sector preifat.



Ffigur 3 - Integreiddio Polisi Bwyd Seiliedig ar Le

Mae strategaethau a pholisiau mawr ar draws y
sector cyhoeddus wedi ymrwymo i weithio drwy'r
model partneriaeth bwyd i greu system fwyd
iachach, fwy cynaliadwy a theg, gan gynnwys:

Mae Cynllun Llesiant Caerdydd 2018-2023

yn ymrwymo i: “Gefnogi Partnericeth Fwyd
ledled y ddinas i sicrhau bod dinasyddion yn
gallu cael gafael ar fwyd cynaliadwy, iach a
fforddiadwy, gan gynnwys parhau i gyflwyno'r
rhaglen gyfoethogi gwyliau ysgol.”

Mae Cynllun Llesiant Drafft Caerdydd 2018-
2023 yn ymrwymo i: "Hyrwyddo bwyd iach,
lleol a charbon isel, a chefnogi cais Caerdydd
i ddod y Lle Bwyd Cynaliadwy Aur cyntaf yng
Nghymru”

Mae Bwyd Caerdydd a'r dull partneriaeth hefyd
wedi'u cynnwys yng nghynlluniau’r Cyngor,
gan gynnwys y Strategaeth Gryfach, Decach

a Gwyrddach ("Gweithio gyda phartneriaid

i gefnogi cais Caerdydd i fod y Lle Bwyd
Cynaliadwy Aur cyntaf yng Nghymru”), Un
Planed Caerdydd a Strategaeth Fwyd Cyngor
Caerdydd - sef un o'r strategaethau bwyd
cyntaf ym mherchnogaeth cyngor yn y DU

Mae Bwyd Caerdydd hefyd yn fecanwaith
darparu craidd y Cynllun Symud Mwy Bwyta'n

Dda ac mae partneriaethau bwyd yn un o'r
prif bethau i'w cyflawni yng nghynllun Siapio
lechyd Poblogaethau'r Dyfodol Bwrdd lechyd
Prifysgol Caerdydd a'r Fro

Rhwydwaith peri-trefol Strategaeth Bwyd Da

Y Gweinidog dros Gyfiawnder Cymdeithasol
Cefnogaeth gan Lliniaru Tlodi Liywodraeth
Cymru (2022/2023) i gefnogi (parhad)
datblygu Partneriaethau Bwyd traws sector a
mecanweithiau i liniaru effaith costau byw - yn

EIN 5 NOD AR GYFER BWYD
Yn ogystal, cydweithiodd Bwyd Caerdydd gyda
@ sefydliadau a'r cyhoedd i ddatblygu Strategaeth

Bwyd Da Caerdydd 2021-2024. Cyfrannodd

yr achos hwn, bydd Rhwydwaith Manwerthu St P el Lt ymgynghariad ac arolygon Cynulliad y Bobl,
Bwyd Cymunedol yn cydlynu prosiectau bwyd i GYNALIADWY rhanddeiliaid a'r cyhoedd qt hyn. At (.9| gilydd, roedd
adeiladu cadwyni cyflenwi lleol . tua 2,40.0 o bobl yn cefnogi lrclcltblyglud, gyda r'.
3 mwyafrif helaeth yn cefnogi'r nodau a'r amcanion
g yn gryf. Mae'r adroddiad ymgynghori cyhoeddus
ECONOMI FWYD LEOL SYSTEM FWYD DEG A hefyd yn darparu data a thystiolaeth sylfaenol i
FFYNIANNUS CHYSYLLTIEDIG F .

m o5 lywio'r gwaith.

Food Sense

Wales

5. BYDDAI BILBWYD YN GWNEUD POLISI BWYD YN FWY EFFEITHLON AC ATEBOL

Byddai'r Bil Bwyd yn creu mecanweithiau mwy effeithlon ac atebol a fyddai, gellid dadlau, yn
lleihau’r baich gweinyddol ac yn helpu gwaith trawslywodraethol. Mae cydlynu’r holl adrannau
gwahanol sy’'n ymwneud & chyflawni ymrwymiad Prydau Ysgol Am Ddim Cyffredinol mewn
Ysgolion Cynradd wedi bod yn gymhleth iawn, er enghraifft. Mae swyddogion wedi gorfod gweithio
drwy nifer o adrannau; Addysg, Bwyd, yr Economi, Cyfiawnder Cymdeithasol a Llywodraeth Leol — a
fyddai'r broses hon wedi bod yn fwy effeithlon gyda fframwaith Bil Bwyd?

Mae’r amser sydd ei angen i gyflawni'r Bil Bwyd wedi'i godi hefyd. Credwn y gellid datblygu'r Bil
Bwyd “ar waith” gydag elfennau’n cael eu datblygu ochr yn ochr &'r broses ddeddfwriaethol. Mae
Rhwydwaith o Bartneriaethau Bwyd (er enghraifft Ffigur 3) eisoes yn datblygu gyda chefnogaeth
Llywodraeth Cymru a gellid sefydlu “Comisiwn Cysgodol” i adeiladu ar y gwaith sydd eisoes ar y
gweill yn y Liywodraeth (e.e. gyda'r Strategaeth Fwyd Gymunedol).



Cynghrair Polisi Bwyd Cymru:
Mai 2023

6. MAEBWYD YN SEILIOL OND MAE EIN SYSTEM FWYD YN ANGHYFARTAL - YN
RHANNOL OHERWYDD DIFFYG ATEBOLRWYDD A CHYDLYNIAD POLISI

Gallai effeithlonrwydd ac atebolrwydd deddfwriaeth sylfaenol helpu i liniaru’r
anghydraddoldeb sy’n deillio o'r strwythurau presennol yn ein system fwyd. Mae pwer yn cael
ei ddal gan rai corfforaethau byd-eang a’r un corfforaethau sy’n manteisio ar elw cynyddol,
tra bod cymunedau a Llywodraethau'n talu’r pris am allanolion fel anghydraddoldebau mewn
iechyd sy’'n gysylitiedig & deiet, newid yn yr hinsawdd, amodau gwaith gwael a cholli natur fel
y dangosir yn y diagram isod (Ffigur 4). Byddai Strategaeth Fwyd Genedlaethol yn ceisio
mynd i'r afael &'r materion hyn hyd eithaf ein gallu yn lleol a dylanwadu ar lwyfan

rhyngwladol.

Ffigur 4 -Pwer ac Annhegwch yn ein System Fwyd

DEFNYDDWYR

Mae dros chwarter yr
ymatebwyr yng Nghymru
yn profi diogeledd bwyd
isel neu isel iawn (Fsa 2023)

Rydych chi'n fwy tebygol
o fod yn ansicr ynghylch
bwyd os ces gennych
chi blant, os ydych chi'n
gweithio yn y gadwyn
cyflenwi bwyd neu os
oes gennych chi
anabledd

®
(Food Foundation H
2023)

Rydych chi'n fwy tebygol
o ddioddef o glefyd sy'n
gysylitiedig & deiet os
ydych chi'n byw mewn
ardal ddifreintiedig
(Postnote 2022)

4
Mae bron i draean

o blantrhwng 5a 10
oed yn bwyta llai nag
undogn o lysiau bob
dydd (Pys Piis 2021)

Synnwyr
Bwyd Cymru
Food Sense
Wales

Pwer ac Annhegwch yn ein System Fwyd

Mae profi ansicrwydd yn y
cartref o ran bwyd yn ystod
babandod a phlentyndod
cynnar yn gysylltiedig @ mwy
o risg o ordewdra
(Metallinos-Katsaras et al, 2012)

Mae 4 o bob 10 plentyn a
pherson ifanc sy'n byw gyda
diabetes math 2 yn dod o'r
ardaloedd mwyaf difreintiedig
(Diabetes UK 2022)

Mae gan dros draean

o blant Cymru

bydredd dannedd

erbyn iddynt gyrraedd yr
ysgol gynradd - un o'r

prif bethau sy’n achosi
iddynt gael eu derbyn
i'r ysbyty (y dannedd
yn cael eu tynnu o dan
anaesthetig cyffredinol)
(Ymchwil Senedd 2022)

Mae costau byw uwch yn
peryglu anghydraddoldebau
iechyd meddwl, gyda 4/5 o
ffermwyr ifanc yn credu mai
iechyd meddwl yw'r broblem
gudd fwyaf heddiw

(Farmers Guide 2020)

Mae pris basged
wythnosol o fwyd
wedi cynyddu

24-26%

ers mis Ebrill 2022

Mae Traciwr Basged Sylfaenol y
Food Foundation yn mesur prisiau
wythnosol basged o fwyd ar

gyfer dyn sy'n cedolyn a menyw
sy'n oedolyn fel rhan o ddeiet
maethlon, wedi'i gostio’n rhesymol.

CADWYN GYFLENWIBWYD

Mae biliwnyddion bwyd wedi gweld eu
cyfoeth yn cynyddu biliwn o ddoleri
bob deuddydd rhwng 2020 a 2022 (oxfom 2022)

Mae archfarchnadoedd mwyaf Prydain yn wynebu
galwadau ar i gorff gwarchod cystadleuaeth y

DU ymchwilio i haniadau o orelwa yng nghanol yr
argyfwng costau byw (Guardian 2023)

Mae un cwmni'n Mae tua thraean

berchen ar 16 miliwn (32%) o'r gwariant ar
o'r 20 miliwn o ieir yn hysbysebu bwyd a
Nyffryn Gwy (a ystyrir ei diod meddal yn mynd
fod yn agos at gwymp tuag at fwydydd llai

ecolegol). Gyda'i
gilydd, derbyniodd
cyfarwyddwyr y cwmni
£2 filiwn. (Sustain 2023)

iach, o'i gymharu a
dim ond 1% ar gyfer
ffrwythau a llysiau.
(Food Foundation 2022)

Mae'n bosibl y bydd pobl sydd @ symudedd isel neu
sydd heb fynediad at drafnidiaeth gyhoeddus neu
breifat yn cael eu gorfodi i brynu nwyddau drutach
gan nad yw eitemau rhataf yr archfarchnadoedd
byth yn cael eu stocio mewn siopau llai (which? 2023)
Ar 6li gyfryngwyr a manwerthwyr

gymryd yr hyn sy'n ddyledus iddyn

nhw, weithiau gadewir ffermwyr & o o

llawer llai nag 1% o'r elw.
(Sustain 2023)

7.NID YW CYNHYRCHIANT, DEFNYDD A’'N CYFRIFOLDEBAU BYD-EANG WEDI'VU
HALINIO A SYSTEM FWYD CYMRU

Nid yw'r hyn a gynhyrchwn yng Nghymru a’r hyn a ddefnyddiwn yn gyson &'i gilydd. Gallai
cysylltu bwyd &'n diwylliant a’n treftadaeth, cyfleoedd gyda’r cwricwlwm newydd a chymhellion
yn y Cynllun Ffermio Cynaliadwy fod yn rhan o Strategaeth Fwyd Genedlaethol sy’'n alinio
dietau yn agosach &'r hyn y dylem fod yn ei gynhyrchu yng Nghymru ar gyfer iechyd pobl a'r
blaned. Er enghraifft, rydym yn cynhyrchu digon o gig coch (cig oen, cig eidion, porc) yng
Nghymru ar gyfer ein gofynion dietegol[6] (a argymhellir gan y Llywodraeth) ond dim ond 5% o
gig oen a 5% o gig eidion a gynhyrchir yng Nghymru[7] yr ydym yn ei fwyta. Rydym yn allforio
llawer i'r DU (60% o gig oen ac 80% o gig eidion) a’r gweddill y tu hwnt (cig oen 35%, cig eidion
15%). Yn y cyfamser, rydym yn mewnforio cig o wledydd eraill ac yn mewnforio porthiant ar
gyfer da byw o Gymru sy’n aml yn dod o wledydd sydd mewn perygl o ddatgoedwigo (e.e. mae
Cymru’n mewnforio 190,000 tunnell o soi y flwyddyn, ac mae bron i 80% yn cael ei fwydo i dda
byw. Mae llawer o'r tir a ddefnyddir i dyfu’r nwydd hwn mewn perygl o ddatgoedwigo a cham-
fanteisio cymdeithasol[8]). Ary llaw arall, dim ond 3% o'r gofynion o ran ffrwythau a llysiau
rydym yn eu cynhyrchu yng Nghymru[9] ac, fel rhan o'r DU, rydym yn mewnforio 54% o
ffrwythau a llysiau o wledydd sy’n agored i newid yn yr hinsawdd (SHEFS 2020[10]).

8. MAE'R BIL BWYD YN GORGYFFWRDD A SWYDDOGAETHAU'R ASIANTAETH
SAFONAU BWYD (CYMRU)

Yn seiliedig ar y canllawiau cyfreithiol a gyrchwyd, credwn y dylid dileu swyddogaeth
gynghori'r Comisiwn Bwyd arfaethedig sy’'n ymwneud & ‘diogelwch bwyd a diogelu
defnyddwyr’ o'r Bil, gan mai’r Asiantaeth Safonau Bwyd (ASB) sy’n gyfrifol am hyn fel y'i diffinnir
ar hyn o bryd. Fodd bynnag, os bydd y Bil yn mynd rhagddo mae cyfle i ystyried sut y byddai'r
broses o adolygu a diwygior Rheoliadau Busnes Bwyd|11] a'r adolygiad arfaethedig o'r ASB yng
Nghymru a gyhoeddwyd gan y Dirprwy Weinidog lechyd a Lles[12] yn cyd-fynd [ integreiddio
ag unrhyw Strategaeth Fwyd Genedlaethol ar gyfer Cymru.

CASGLIAD

Mae gan Fil Bwyd (Cymru) y potensial i greu gweledigaeth Gymreig o'r system fwyd, o'r
gwaelod i fyny, ac i greu'r strwythurau o’r brig i lawr ar gyfer sicrhau bod Gweinidogion ac
adrannau’r llywodraeth yn creu synergeddau polisi sy'n cyd-fynd &'r weledigaeth genedlaethol
honno. Mae hyn yn hanfodol, nid yn unig i bobl Cymru yn awr, ond i genedlaethau'r dyfodol, a
ddylai allu cael gafael ar, a mwynhau, bwydydd iach, a gynhyrchir yn gynaliadwy ar ffermydd
Cymru, gan ddefnyddio arferion sy’n gofalu am bobl a'r blaned, yn diogelu diwylliant a

threftadaeth Cymru, ac yn cyfrannu at dargedau sero net. 8.


https://shefsglobal.lshtm.ac.uk/wp-content/uploads/2020/06/SHEFS_Fruit-and-Veg-Briefing-1-FINAL.pdf

YNGLYN A CHYNGHRAIR POLISI BWYD CYMRU

Mae Cynghrair Polisi Bwyd Cymru yn glybliad o sefydliadau a rhanddeiliaid sy’'n adeiladu ac
yn hyrwyddo gweledigaeth ar y cyd ar gyfer system fwyd Cymru.

Trwy gydweithredu, ymgysylltu ac ymchwil nod y Gynghrair yw:

e Cyd-gynhyrchu gweledigaeth ar gyfer system fwyd yng Nghymru sy’n cysylltu cynhyrchu,
cyflenwi a defnyddio ac yn rhoi ystyriaeth gyfartal i iechyd a lles pobl a natur.

e Eirioli dros newid polisi i fynd i'r afael ag argyfyngau hinsawdd ac ecolegol, argyfwng
iechyd y cyhoedd a'r cynnydd mewn ansicrwydd bwyd.

e Sicrhau bod Cymru wedi'i chysylltu & pholisi'r DU, cyfleoedd ymchwil a'r system fyd-eang

ehangach.
Mae'r aelodau canlynol wedi cyfrannu at yr ymateb hwn:

e Synnwyr Bwyd Cymru

e Ffermydd a Gerddi Cymdeithasol

o Gweithwyry Tir

e Consortiwm Amaethyddiaeth Trefol (Urban Agriculture Consortium)

e Rhwydwaith Ffermio Er Lles Natur Cymru

e WWF Cymru

e RSPB Cymru

e Soil Association Cymru

e Dr Angelina Sanderson Bellamy, Athro Cysylltiol Systemau Bwyd, UWE Bryste
e Yr AthroTerry Marsden, Prifysgol Caerdydd

e Simon Wright, Cyfarwyddwr Bwyd ac Economi Wledig, Prifysgol Cymru Y Drindod Dewi Sant

Mae'n bosib y caiff y papur hwn ei gyhoeddi ar dudalen Cynghrair Polisi Bwyd Cymru ar wefan

Synnwyr Bwyd Cymru

Gellid anfon unrhyw ohebiaeth at foodsensewales@wales.nhs.uk

Mae Cynghrair Polisi Bwyd Cymru wedi cynhyrchu fideo yn ddiweddar sy'n esbonio’r system

fwyd. Gwyliwch y fideo yma. 9.


https://www.synnwyrbwydcymru.org.uk/good-food-advocacy/food-policy-alliance-cymru/
https://www.synnwyrbwydcymru.org.uk/
mailto:foodsensewales@wales.nhs.uk
https://youtu.be/8RbSfoPS1tI

